Раённая алімпіяда школьнікаў па беларускай мове і літаратуры

10 клас (12-гадовы тэрмін навучання)                2 этап                      2007 г 

Лінгвістычны конкурс

1. Падкрэсліце словы, у якіх літары е, ё, я абазначаюць галосныя гукі і мяккасць папярэдняга зычнага.

Вясёлка, Янка, пад’ём, копія, з’ездзіць, цемрашал, жыццё, сняданак, шчаўе, маянэз, клёцкі, ежа, аб’ехаць, яліны, Праметэй.

2. Падкрэсліце толькі тыя пары слоў, дзе абодва напісанні з’яўляюцца правільнымі.

	грабенны – грабнявы
	у доле – у долі

	грымоты – грамоты
	дапо – дэпо

	грабок – грыбок
	бяспамяцтва – безпамяцтва

	пас - пасс
	зыходзіць - сыходзіць


3. Запішыце 8 складаных назоўнікаў мужчынскага роду, першая частка якіх АДНА-. Патлумачце іх значэнне.

4. Ва ўсіх прыказках замяніце дзеяслоў гаварыць адпаведным сінонімам, які б рыфмаваўся з якім-небудзь папярэднім ці наступным словам.

1. Усё знай, ды не ўсё гавары.

2. Язык без касці: што хочаш – гавары.

3. Чым дакучліва гаварыць, лепей памаўчаць.

4. Хлеб-соль еш, а праўду гавары.

5. Замест слоў, змешчаных у дужках, запішыце фразеалагізмы.
1. Вельмі шкада, што (знікла бясследна=) ______________  такая эфектыўная форма, як Дні літаратуры ў абласцях.

2. Адчуваецца, што  ўся гэта гісторыя з пошукамі вінаватых Віктару (надоўга запомніцца; надакучыўшы, дапяла=) ___________________________________.

3. Вось пра тую вясну 1945 –га, якая з’яднала народы ў агульную сям’ю, мне і хочацца нагадаць сёння, калі над светам, нібыта (пастаянная небяспека, пагроза=) ______________________________ вісіць пагроза ядзернага пажару.

4. Анатоль Івановіч пачаў (шматразова паяўляцца, просячы або дапамагаючыся чаго-небудзь=) __________________________________райана.

6. Калі назоўнік з’яўляецца адушаўленым, пастаўце лічбу – 1, калі неадушаўлёным – 2.

Істота (  ), полк (  ), туз (  )  (ігральная карта), туз (  ) (важны чалавек), труп (  ), лялька (  ), тапелец (  ), грыбасей (  ).

7. З прапанаваных слоў (не змяняючы іх) складзіце і запішыце адпаведныя выклічнікі этыкету. Кожнае слова павінна быць ужыта толькі адзін раз.

Дазвольце, ў, запрашаю, пахвалёны, як, здароў, павіншаваць, хату, памагай, маецеся, божа, будзь, сардэчна.

8. Прачытайце сказ, выпісаны з тэксту водгука вучаніцы 9 класа. Падкрэсліце памылкова напісанае слова і памылкова выкарыстаны член сказа. Запішыце сказ у сваёй рэдакцыі.
У другой часцы верша, сустрэўшыся са звычайным чалавекам, які “збіўшыся з дарогі, ішоў па горных кручах і разлогах, на паратунак страціўшы надзею”, у Праметэя зноў з’яўляецца цікавасць да жыцця.

9. ________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

10. Прыгадайце факты біяграфіі князёўны, якая пры жыцці мела тры імені. Запішыце ў левы слупок імёны асветніцы, а насупраць укажыце, па якой прычыне ёй было дадзена кожнае імя.

	
	

	
	

	
	


Тэкст для водгуку
Багдановічу

Сцюжны час, бязмежна-суровы.


Спіць народ, нібы зерне ў раллі.


..................................................................


Ты прыйшоў і гарачым словам


Рунь  узняў на роднай зямлі.


Ты сказаў нам:


“Унукі скарыны,


Дзе ваш гонар, моц і краса?

Ёсць і ў вас, як і ў іншых святыня.


Не давайце святыні псам!


Не давайце з яе глуміцца,

Бо праспіць яна ясну зару,


Бо святы ізумруд заімгліцца


У пярсценку тваім, Беларусь”.


Ты ўстаў на лютую сечу,

Бітву вечную сонца і хмар,


Узваліўшы на юныя плечы


Святагораў народны пажар.


І не вынеслі жылы папругі:


Знік ты , лебедзь, у хвалях сівых,


Сплыў крывёю, загінуў “за другі”,


За мяне, за вас і за ўсіх.


І застаўся ты ў нашых душах,


Хоць навекі знік у палях,


Вечна светлы і вечна дужы,

Вечна юны, як наша зямля.


Мы табой ганарымся – і плачам.


Мы нясём цябе ў сэрцы праз дым.

 
..........................................................


Нізка голаў схіляю, юнача,


Перад вечным глаголам тваім.


Смела крочу цяпер у пяскі я


Перад светлай заветнай гарой,


Бо як ёсць у народа такія – 


Не загіне давеку народ.




Уладзімір Караткевіч

Раённая алімпіяда школьнікаў па беларускай мове і літаратуры

10 клас (12-гадовы тэрмін навучання)                2 этап                      2007 г 

Лінгвістычны конкурс
Даведкі

1. 
Падкрэсліце словы, у якіх літары е, ё, я абазначаюць галосныя гукі і мяккасць папярэдняга зычнага.

Вясёлка, Янка, пад’ём, копія, з’ездзіць, цемрашал, жыццё, сняданак, шчаўе, маянэз, клёцкі, ежа, аб’ехаць, лліны, Праметэй.

2. Падкрэсліце толькі тыя пары слоў, дзе абодва напісанні з’яўляюцца правільнымі.

	грабенны – грабнявы
	у доле – у долі

	грымоты – грамоты
	дапо – дэпо

	грабок – грыбок
	бяспамяцтва – безпамяцтва

	пас - пасс
	зыходзіць - сыходзіць


Каментар.


Грабеннае (прадзенне) = камвольнае, грабнявы = які вырошчваецца на грабянях град; грабок – узмах вёсламі пры веславанні.

3. Запішыце 8 складаных назоўнікаў мужчынскага роду, першая частка якіх АДНА-. Патлумачце іх значэнне.

	1
	аднаасобнік
	селянін, які мае асобную, самастойную гаспадарку і не з’яўляецца членам сельскагаспадарчай арцелі;

	2
	аднаверац (кніжн.)
	чалавек адной з кім-небудзь рэлігіі, веры;

	3
	аднагодак (разм.)
	равеснік;

	4
	аднавясковец
	жыхар або ўраджэнец вёскі ў дачыненні да каго-небудзь іншага з гэтай вёскі;

	5
	аднадумец (аднадумнік)
	аднамыснік;

	6
	аднакашнік (разм.)
	таварыш па вучобе, па выхаванні;

	7
	аднакласнік
	вучань таго ж класа, у якім хто-небудзь вучыўся або вучыцца;

	8
	аднаклубнік
	той, хто належыць да таго самага клуба, таварыства;

	9
	аднакурснік
	той, хто вучыўся або вучыцца на адным курсе з кім-небудзь;

	10
	адналетнік
	аднагадовая расліна;

	11
	адналюб
	чалавек, які ўсё жыццё верны адной сваёй любові;

	12
	аднапалчанін
	той, хто служыць або служыў у адным палку з кім-небудзь;

	13
	аднатомнік
	аднатомнае выданне;

	14
	аднасяльчанін
	аднаселец.


4. Ва ўсіх прыказках замяніце дзеяслоў гаварыць адпаведным сінонімам, які б рыфмаваўся з якім-небудзь папярэднім ці наступным словам.

1. Усё знай, ды не ўсё бай.

2. Язык без касці: што хочаш – пляшчы.

3. Чым дакучліва бурчаць, лепей памаўчаць.

4. Хлеб-соль еш, а праўду рэж.

5. Замест слоў, змешчаных у дужках, запішыце фразеалагізмы.

1. Вельмі шкада, што (знікла бясследна=) канула ў лету такая эфектыўная форма, як Дні літаратуры ў абласцях.

2. Адчуваецца, што  ўся гэта гісторыя з пошукамі вінаватых Віктару (надоўга запомніцца; надакучыўшы, дапяла =) далася ў знакі.

3. Вось пра тую вясну 1945 –га, якая з’яднала народы ў агульную сям’ю, мне і хочацца нагадаць сёння, калі над светам, нібыта (пастаянная небяспека, пагроза=) дамоклаў меч вісіць пагроза ядзернага пажару.

4. Анатоль Івановіч пачаў (шматразова паяўляцца, просячы або дапамагаючыся чаго-небудзь=) абіваць парогі райана.

6. Калі назоўнік з’яўляецца адушаўленым, пастаўце лічбу – 1, калі неадушаўлёным – 2.

Істота ( 1 ), полк ( 2 ), туз (  1)  (ігральная карта), туз (  1) (важны чалавек), труп (2  ), лялька ( 1 ), тапелец ( 1 ), грыбасей (2 ).

7.         Дазвольце павіншаваць!                Памагай божа!


  Сардэчна запрашаю!                      Будзь здароў!


  Як маецеся?                                    Пахвалёны ў хату!

8. Прачытайце сказ, выпісаны з тэксту водгука вучаніцы 9 класа. Падкрэсліце памылкова напісанае слова і памылкова выкарыстаны член сказа. Запішыце сказ у сваёй рэдакцыі.

У другой часцы верша, сустрэўшыся са звычайным чалавекам, які “збіўшыся з дарогі, ішоў па горных кручах і разлогах, на паратунак страціўшы надзею”, у Праметэя зноў з’яўляецца цікавасць да жыцця.


У другой частцы верша, сустрэўшыся са звычайным чалавекам, які “збіўшыся з дарогі, ішоў па горных кручах і разлогах, на паратунак страціўшы надзею”, Праметэй зноў адчуў цікавасць да жыцця.
9. Прыгадайце факты біяграфіі князёўны, якая пры жыцці мела тры імені. Запішыце ў левы слупок імёны асветніцы, а насупраць укажыце, па якой прычыне ёй было дадзена кожнае імя.

	Рагнеда
	Імя дадзена пры нараджэнні бацькам-князем Рагвалодам. 

	Гарыслава
	Атрымала гэтае імя пасля выхаду замуж (паводле старадаўняга звычаю).

	Анастасія
	Гэтае імя Рагнеда атрымала ў Заслаўі пасля таго, як падстрыглася ў манашку.

